
Հայաստանի Հանրապետության
հանրային ծառայությունները
կարգավորող հանձնաժողովի
2005թ 26 հուլիսի N103Ն որոշմամբ  

Կարգ
Հայաստանի Հանրապետության էներգետիկայի բնագավառում լիցենզիա ունեցող անձանց կողմից ֆինանսական հաշվետվությունների ներկայացման
Սույն կարգը սահմանում է էներգետիկայի բնագավառում լիցենզիա ունեցող անձանց կողմից Հայաստանի Հանրապետության հանրային ծառայությունները կարգավորող հանձնաժողով (այսուհետ` հանձնաժողով) ֆինանսական հաշվետվությունների (այսուհետ` հաշվետվություններ) ներկայացման ընթացակարգը։
1. Էներգետիկայի բնագավառում լիցենզիա ունեցող անձինք հաշվետվությունները հանձնաժողով են ներկայացնում հանձնաժողովի կողմից հաստատված ձևերում նշագրված ժամկետներին և պարբերականությանը  համապատասխան։
2. Հանձնաժողով ներկայացվող հաշվետվությունները նախնական փաստաթղթային ստուգում են անցնում հանձնաժողովի համապատասխան ստորաբաժանման կողմից և համապատասխանության դեպքում «Նախնական ստուգում անցած է» նշումով էներգետիկայի բնագավառում լիցենզիա ունեցող անձանց կողմից մուտքագրվում են հանձնաժողովում։
3. Ներկայացված հաշվետվությունների նախնական փաստաթղթային ստուգման արդյունքում սահմանված ձևերին անհամապատասխանություններ, անճշտություններ և բացթողումներ հայտնաբերելու դեպքում հաշվետվությունները վերադարձվում են էներգետիկայի բնագավառում լիցենզիա ունեցող անձին, որը հայտնաբերված թերություններն ուղղելուց հետո, հնգօրյա ժամկետում, այն կրկին ներկայացնում է հանձնաժողով։ 

